ÚTSKRIFT ÚR FUNDAGERÐABÓK

LANDBÚNAÐARRÁÐS HÚNAÞINGS VESTRA

75. Fundur.


Fimmtudaginn 2. nóvember 2006 kl. 13:00 kom Landbúnaðarráð Húnaþings vestra saman til 75. fundar í fundarsal Félagsheimilisins á Hvammstanga.

Mæting er samkvæmt undirskriftum.

Dagskrá:


1. Viðræður við fulltrúa fjallskilastjórna.

2. Skipulag refa- og minkaveiða.

3. Gerð fjárhagsáætlunar 2007.

4. Erindisbréf landbúnaðarráðs.

5. Önnur mál.

Afgreiðslur:

1. Fulltrúar fjallskilastjórna Hrútfirðinga, Víðdælinga og Vesturhóps eru mættir til fundarins. Lagðar voru fram áætlanir og óskir deildanna um viðhald búfjárgirðinga, leitarmannaskála og styrkvega. Fulltrúi fjallskilastjórnar Vesturhóps lagði fram erindi þar sem óskað er eftir framlagi til endurgerðar safngirðingar við Þverárrétt. Sveitarstjóra falið að kynna tillögur fjallskilastjórna fyrir sveitarstjórn.

2. Farið ítarlega yfir hugmyndir um fyrirkomulag refa- og minkaveiða. Afgreiðslu frestað.

3. Sveitarstjóri gerði grein fyrir vinnu við gerð fjárhagsáætlunar. Landbúnaðarráð bendir á að mörg undanfarin ár hefur ekkert verið hugað að endurbyggingu heiðagirðinga og telur mikilvægast að á árinu 2007 verði fjármunum varið til þess og það verði sett inn sem fastur rekstrarliður við gerð fjárhagsáætlana. Landbúnaðarráð væntir þess að kostnaður við refa- og minkaeyðingu verði sambærilegar á árinu 2007 og var á árinu 2006.

4. Sveitarstjóri lagði fram drög að erindisbréfi landbúnaðarráðs. Landbúnaðarráð samþykkir erindisbréfið fyrir sitt leyti og samþykkir að vísa endanlegri afgreiðslu þess til sveitarstjórnar.
5. Önnur mál. 

a) Rætt um framkvæmd við eftirlit um lausagöngu búfjár og viðhald Vegagerðar á girðingum á Hrútafjarðarhálsi. Samþykkt að óska eftir því að eftirlitsmaður með lausagöngu búfjár mæti á næsta fund landbúnaðarráðs.

b) Rætt um GPS- merkingu heiðarskála á afréttum Húnaþings vestra. Um er að ræða mikilvægt öryggisatriði sem ber að huga að . Samþykkt að sveitarstjóri afli frekari upplýsinga.

Samþykkt að næsti fundur verði haldinn 5. desember nk.

Fundargerð upplesin og samþykkt. Fundi slitið kl. 15:45.

